
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 28 ՕԳՈՍՏՈՍԻ 2014 ԹՎԱԿԱՆԻ N 895-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 

	1. ՀՀ կրթության, գիտության, մշակույթի և սպորտի նախարարություն
	27.03.2023
01//7084-2023

	Կրթության, գիտության, մշակույթի և սպորտի նախարարությունը «Հայաստանի Հանրապետության կառավարության 28 օգոստոսի 2014 թվականի N 895-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի  վերաբերյալ առաջարկություններ և դիտողություններ չունի:
	Ընդունվել է ի գիտություն։

	2. Ֆինանսների նախարարություն
	30.03.2023
01/34-2/5961-2023

	Ուսումնասիրելով Ձեր 16.03.2023թ. թիվ ՆՄ/ԱԳ-1-2/6191-2023 գրությամբ ներկայացված «ՀՀ կառավարության 2014 թվականի օգոստոսի 28-ի N 895-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը.
Նախագծի ընդունումը պայմանավորված է «Պաշտոնատար անձանց գործունեության ապահովման, սպասարկման և սոցիալական երաշխիքների մասին» օրենքում փոփոխություններ և լրացում կատարելու մասին» 08.12.2022թ. ՀՕ-530-Ն օրենքի ընդունմամբ, որում հաշմանդամությանն առնչվող ձևակերպումները համապատասխանեցվել են «Անձի ֆունկցիոնալության գնահատման մասին» օրենքի եզրույթներին: Ուստի անհրաժեշտություն է առաջացել համապատասխան փոփոխություններ կատարել նաև ՀՀ կառավարության 28.08.2014թ.-ի ««Պաշտոնատար անձանց գործունեության ապահովման, սպասարկման և սոցիալական երաշխիքների մասին» ՀՀ օրենքի կիրարկումն ապահովելու մասին N 895-Ն որոշման մեջ, որի վերաբերյալ ընդհանուր առմամբ առարկություններ չունենք:
Միաժամանակ, ըստ Նախագծի ընդունման հիմնավորման, իրավակիրառ պրակտիկայում կատարված ուսումնասիրությունների արդյունքում պարզվել է, որ ՀՀ կառավարության 28.12.1995թ.-ի թիվ 120 որոշման 2-րդ կետով սահմանված է, որ ՀՀ գիտությունների ազգային ակադեմիայի պրեզիդենտն ունի ՀՀ նախարարի կարգավիճակ:
Նախագծով առաջարկվում է նաև ՀՀ կառավարության 28.08.2014թ. N 895-Ն որոշման N 7-րդ հավելվածի 5-րդ կետի 1-ին սյունակը «Հայաստանի Հանրապետության նախարար» բառերից հետո լրացնել «Հայաստանի Հանրապետության գիտությունների ազգային ակադեմիայի նախագահ (պրեզիդենտ),» բառերով: Սա նշանակում է, որ ՀՀ գիտությունների ազգային ակադեմիայի նախագահի կենսաթոշակի իրավունքն իրացվում է ՀՀ նախարարի պաշտոն զբաղեցրած անձի համար սահմանված կարգով:
Այս կապակցությամբ հայտնում ենք, որ ՀՀ Սահմանադրության 73-րդ հոդվածի 2-րդ մասի համաձայն՝ անձի իրավական վիճակը բարելավող օրենքները և այլ իրավական ակտերը հետադարձ ուժ ունեն, եթե դա նախատեսված է այդ ակտերով:
«Նորմատիվ իրավական ակտերի մասին» օրենքի 13-րդ հոդվածի 6-րդ մասի համաձայն՝ նորմատիվ իրավական ակտը պարունակում է անցումային դրույթներ, եթե անձի իրավական վիճակը բարելավող նորմատիվ իրավական ակտին նախատեսվում է տալ հետադարձ ուժ, կամ անձի իրավական վիճակը բարելավող իրավական ակտին հետադարձ ուժ տալու համար անհրաժեշտ է սահմանել համապատասխան նորմեր: Այս դեպքում նորմատիվ իրավական ակտի անցումային դրույթներով սահմանվում են`
1) նորմատիվ իրավական ակտը կամ դրա այն մասերը, որոնց տրվում է հետադարձ ուժ.
2) հետադարձ ուժ տալու իրավակարգավորումների (ժամկետների, պայմանների, անձանց շրջանակի) համար անհրաժեշտ համապատասխան նորմեր:
Նույն օրենքի 28-րդ հոդվածի 3-րդ մասի համաձայն՝ Սահմանադրության 72-րդ հոդվածին համապատասխան` արարքի պատժելիությունը վերացնող կամ պատիժը մեղմացնող օրենքն ունի հետադարձ ուժ:
Վերը նշվածից պարզ է դառնում, որ անձի իրավական վիճակը բարելավող իրավական ակտը պետք է պարունակի անցումային դրույթներ, որոնցով կնախատեսվեն այդ իրավական ակտին հետադարձ ուժ տալու իրավակարգավորումներ:
Ելնելով վերոգրյալից և հաշվի առնելով ՀՀ օրենսդրությամբ ամրագրված անձի իրավական վիճակը բարելավող իրավական ակտի հետադարձ ուժի սկզբունքը՝ առաջարկում ենք Նախագծի անցումային դրույթներում հետադարձ ուժ տալ ՀՀ գիտությունների ազգային ակադեմիայի նախագահի կենսաթոշակի իրավունքի իրացման հետ կապված հարաբերություններին:
	Առաջարկությունն ընդունվել է։
 Հաշվի առնելով այն հանգամանքը, որ  1993-2006 թթ. ԳԱԱ նախագահ է եղել Ֆադեյ Սարգսյանը, իսկ 2006-2021 թթ.՝ Ռադիկ Մարտիրոսյանը, Նախագծի անցումային դրույթով  նախատեսվել է կենսաթոշակի իրավունքը իրացնել համապատասխան դիմումը դիմումի (ներկայացվել է 2022 թվականի դեկտեմբերին) հիմքով։
 

	2. Արդարադատության նախարարություն
	14.04.2023
/27.3/18878-2023

	1. «Հայաստանի Հանրապետության կառավարության 2014 թվականի օգոստոսի 28-ի N 895-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետի «հաշմանդամ» բառն անհրաժեշտ է փոխարինել «հաշմանդամություն ունեցող անձ» բառերով:  
Բացի այդ, առաջարկում ենք Նախագծի 1-ին կետի 1-ին ենթակետի «բժշկասոցիալական փորձաքննություն իրականացնող իրավասու պետական մարմնի» բառերը փոխարինել «(բժշկասոցիալական փարձաքննության ոլորտում իրականացնող իրավասու պետական մարմնի)» բառերով՝ հաշվի առնելով Հայաստանի Հանրապետության կառավարության 2006 թվականի մարտի 2-ի N 276-Ն որոշման մեջ կիրառվող հասկացությունները:  
	Առաջարկությունն ընդունվել է։
Հաշվի առնելով «Անձի ֆունկցիոնալության գնահատման մասին» օրենքի 14-րդ հոդվածի 4-րդ մասը՝ նախագծից հանվել են բժշկասոցիալական փորձաքննությանը վերաբերող ձևակերպումները, իսկ նախագիծը լրացվել է հետևյալ բովանդակությամբ նոր՝ 1-ին ենթակետով (մնացած  ենթակետերը (վերահամարակալվել են)՝
«5. Մինչև 2023 թվականի դեկտեմբերի 31-ը՝
1)	 անձի ֆունկցիոնալության գնահատմանը վերաբերող՝ սույն որոշման դրույթները կիրառելի են հաշմանդամության բժշկասոցիալական փորձաքննության նկատմամբ. 
2) բժշկասոցիալական փորձաքննության ոլորտում իրավասու պետական մարմնի տված վարչական ակտի քաղվածքները (տեղեկանքները) ընդունվում են որպես ֆունկցիոնալության գնահատման ոլորտում իրավասու պետական մարմնի տված վարչական ակտի՝ ֆունկցիոնալության գնահատման որոշման քաղվածքներ (տեղեկանքներ)։»։

	2. Նախագծի 1-ին կետի 2-րդ ենթակետի ա. պարբերության «երեխայի, զավակի» եզրույթների միաժամանակյա կիրառումն անհասկանալի է, ուստի անհրաժեշտ է հիշյալ ենթակետը խմբագրել: Իսկ բ. պարբերության «հեըևյալ» բառն անհրաժեշտ է փոխարինել «հետևյալ» բառով:
	Առաջարկությունն ընդունվել է։
Նախագծի 1-ին կետի 2-րդ լրամշակված տարբերակի՝ 3-րդ) ենթակետի «ա» պարբերությունը քննարկելիս հարկ է նկատի ունենալ, որ Օրենքի 3-րդ հոդվածի 1-ին մասի համաձայն՝ խնդրո առարկա կենսաթոշակի իրավունք ունի մահացած (զոհված) պետական պաշտոն զբաղեցրած անձի ընտանիքը։
Նույն հոդվածի 2-րդ մասի համաձայն՝ ընտանիքի անդամ են համարվում՝
- 18 տարին չլրացած երեխան (ուսումնական հաստատությունում առկա (ցերեկային) ուսուցմամբ սովորելու դեպքում` մինչև ուսումնական հաստատությունն ավարտելը, բայց մինչև իր 26 տարին լրանալը).
-  18 տարեկան և դրանից բարձր տարիքի հաշմանդամություն ունեցող զավակը, եթե նա հաշմանդամություն ունեցող անձ է ճանաչվել մինչև իր 18 տարին լրանալը և ունի աշխատանքային գործունեությամբ զբաղվելու կարողության 3-րդ աստիճանի սահմանափակում։
Նախագծի 1-ին կետի 2-րդ (լրամշակված տարբերակի՝ 3-րդ) ենթակետի «բ» պարբերությունը խմբագրվել է։

	3. Նախագծի 1-ին կետի 4-րդ ենթակետի բ. պարբերության «կետերում» բառն անհրաժեշտ է փոխարինել «կետում» բառով:
	Առաջարկությունն ընդունվել է։
Նախագծի 1-ին կետի 4-րդ (լրամշակված տարբերակի՝ 5-րդ) ենթակետի «բ» պարբերությունը խմբագրվել է։

	4. Նախագծի 1-ին կետի 5-րդ ենթակետի ա. պարբերության «սյան» բառն անհրաժեշտ է փոխարինել «սյունակի» բառով:
	Առաջարկությունն ընդունվել է։
Նախագծի 1-ին կետի 5-րդ (լրամշակված տարբերակի՝ 6-րդ) ենթակետի ա. պարբերությունը խմբագրվել է։

	5. Նախագծի 2-րդ կետի 2-րդ ենթակետն անհրաժեշտ է խմբագրել, քանի որ դրանում առկա է բովանդակային անհստակություն:
	Առաջարկությունն ընդունվել է։
Նախագծի 2-րդ կետի 2-րդ ենթակետը խմբագրվել է։

	ԵԶՐԱԿԱՑՈՒԹՅՈՒՆ
 վարչապետի աշխատակազմի սոցիալական հարցերի վարչության
	03.05.2023 թ․ թիվ 02/11.4/14797-2023

	Ինչպես նախագծում, այնպես էլ գործող որոշման մեջ կիրառվում է «զավակ» հասկացությունը, սակայն չունենք սահմանած, թե ով է հանդիսանում զավակ:
	Ընդունվել է։ 
Նախագծի 1-ին կետի 3-րդ ենթակետի «ա» պարբերությունը «զավակ» բառից առաջ լրացվել է «չափահաս» բառով։

	Նախագծի 1-ին կետի 3-րդ ենթակետի ա. պարբերությունն անհրաժեշտ է համապատասխանեցնել «Պաշտոնատար անձանց գործունեության ապահովման, սպասարկման և սոցիալական երաշխիքների մասին» օրենքի (այսուհետ՝ Օրենք) 3-րդ հոդվածի 2-րդ մասի 1-ին և 3-րդ կետերին:
	Ընդունվել է։
1-ին կետի 3-րդ ենթակետի «ա» պարբերությունը խմբագրվել է։

	Լրացուցիչ հիմնավորման կարիք ունի նախագծի 1-ին կետի 6-րդ ենթակետի գ. պարբերությամբ ժողովրդական դատավոր աշխատելու ժամանակահատվածը Օրենքով սահմանված կենսաթոշակ նշանակելիս ստաժում հաշվառելու նպատակահարմարությունը:
	Ընդունվել է ի գիտություն։
Սահմանադրության 1995 թվականի խմբագրությամբ 116-րդ հոդվածի 9-րդ մասով շրջանային (քաղաքային) ժողովրդական դատարանների դատավորների լիազորությունները երկարաձգվել են մինչև վեց ամիս ժամկետով, որի ընթացքում Հանրապետության Նախագահը արդարադատության խորհրդի առաջարկով երեք տարի ժամկետով նշանակում է շրջանային (քաղաքային) ժողովրդական դատարանների դատավորներ։
«Դատավորի կարգավիճակի մասին» 17.06.1998 ՀՕ-230 ՀՀ օրենքի (գործել է 12.01.1999- 18.05.2007) օրենքի 18-րդ հոդվածով կենսաթոշակի իրավունքն իրացնելիս նախկին ժողովրդական դատավորների համար  կիրառվել են Հայաստանի Հանրապետության առաջին ատյանի դատարանի դատավորների համար սահմանված դրույթները։
Ըստ այդմ, 1990 թվականի օգոստոսի 23-ից հետո ժողովրդական դատավորի պաշտոն զբաղեցնելու ժամանակահատվածը պետք է հաշվառվի «Պաշտոնատար անձանց գործունեության ապահովման, սպասարկման և սոցիալական երաշխիքների մասին» օրենքի N 1 հավելվածով նախատեսված՝ առաջին ատյանի դատարանի դատավորի պաշտոն զբաղեցնելու ժամանակահատվածում։

	Նախագծի 2-րդ կետի 2-րդ ենթակետում հղումն անհրաժեշտ է վերանայել, քանի որ նախագծի 1-ին կետի 5-րդ ենթակետն առհասարակ պարբերություններ չունի:
	Ընդունվել է։
Նախագծի 2-րդ կետի 2-րդ ենթակետում հղում է կատարվել 1-ին կետի 6-րդ ենթակետի «բ» պարբերությանը։

	Ընդունել ի գիտություն, որ հաշմանդամության ոլորտում իրականացված բարեփոխումների շրջանակում «խեղում» հասկացությունն այլևս կիրառելի չէ: Մասնավորապես.
«Հաշմանդամություն ունեցող անձանց իրավունքների մասին» օրենքի 23-րդ հոդվածի 3.1-ին մասի 3-րդ կետի գ. պարբերությամբ որպես հաշմանդամության պատճառական կապ կարող է լինել աշխատանքային վնասվածքը,
Օրենքի 2-րդ հոդվածի 1-ին մասի 14-րդ կետով սահմանված է ....... իր պաշտոնեական պարտականությունները կատարելիս կամ դրանք կատարելու առնչությամբ ստացած վնասվածքի պատճառով աշխատանքային գործունեությամբ զբաղվելու կարողության 3-րդ աստիճանի սահմանափակումով հաշմանդամություն ունեցող անձ ճանաչվելու դեպքը,
Օրենքի 9-րդ հոդվածի 17-րդ մասով որպես անցումային դրույթ սահմանված է մինչև 2023 թվականի դեկտեմբերի 31-ը պաշտոնատար անձանց խեղում ստանալու դեպքը:
Հաշվի առնելով վերոգրյալ հիշատակումները՝ նախագծով անհրաժեշտ է փոփոխություն նախատեսել խեղումը՝ որպես հաշմանդամության պատճառական կապ սահմանված կետերում՝ միաժամանակ նախագծի 1-ին կետի 1-ին ենթակետով վերջինիս համար սահմանելով անցումային դրույթ:
	Ընդունվել է։
Որոշման 1-ին կետի 2-րդ մասից, N 1 հավելվածի 2-րդ կետի 3-րդ ենթակետից, N 3 հավելվածի 6-րդ կետից հանվել են «կամ խեղման» բառերը, 2-րդ կետի 5-րդ, 6-րդ ենթակետերից, N 3 հավելվածի 2-րդ կետի 4-րդ ենթակետի «բ» պարբերությունից և NN 5, 6-րդ հավելվածներից հանվել են «, խեղում» բառերը (լրամշակված նախագծի 1-ին կետի 7-րդ ենթակետ), և լրացվել է «սույն որոշման՝ վնասվածք ստացած անձանց վերաբերող դրույթների գործողությունները տարածվում են նաև մինչև 2023 թվականի դեկտեմբերի 31-ը խեղում ստացած անձանց վրա․» դրույթով (լրամշակված նախագծի 1-ին կետի 1-ին ենթակետ)։

	Նախագծին կից հիմնավորման մեջ.
հաշմանդամության խմբերին վերաբերող կետերն անհրաժեշտ է հանել, քանի որ նախագծում այդ մասով կարգավորում նախատեսված չէ,
1.1-ին կետի 5-րդ պարբերությունում անհրաժեշտ է հստակեցնել համապատասխան որոշումները,
5-րդ կետի 2-րդ ենթակետով նախատեսվող ֆինանսական միջոցների համար ևս անհրաժեշտ է նշել ֆինանսավորման աղբյուրը:
	Ընդունվել է։

